ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ

1. Իրավական ակտի անհրաժեշտությունը (նպատակը). 
ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում փոփոխություններ ու լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություններ կատարելու մասին» որոշման նախագծի ընդունումը անհրաժեշտ է ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով:

1. Ընթացիկ իրավիճակը և խնդիրները
Հայաստանի Հանրապետության տարածքային կառավարման և ենթակառուցվածքների նախարարության և «Քարավան» ՍՊԸ-ի հետ 06.07.2021թ. կնքված թիվ ՏԿԵՆ-ՀՄԱԱՇՁԲ-2021/2Շ պայմանագրի համաձայն «Քարավան» ՍՊԸ-ի կողմից իրականացվեց Հ-46, /Մ-2/-Տաթև-Աղվանի-/Մ-2/ (Սյունիք) հանրապետական նշանակության ավտոճանապարհի կմ55+000-կմ68+000 հատվածի հիմնանորոգման աշխատանքները։
Հայաստանի Հանրապետության Սյունիքի մարզի շուրջ 2020 թվականի նոյեմբերի 9-ից և հատկապես դեկտեմբերի 18-ից հետո ստեղծված իրավիճակով պայմանավորված՝ 2021թ-ին փակվեց Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի Կարմրաքար-Շուռնուխ հատվածը, ինչի հետևանքով երթևեկությունը տեղափոխվեց Հ-46, /Մ-2/-Տաթև-Աղվանի-/Մ-2/(Սյունիք) հանրապետական նշանակության ավտոճանապարհ: ՀՀ կառավարության 2021 թվականի դեկտեմբերի 30-ի թիվ 2201-Ն որոշմամբ՝ /Մ-2/-Տաթև-Աղվանի-/Մ-2/(Սյունիք) ավտոճանապարհին տրվեց միջպետական նշանակության ավտոճանապարհի կարգավիճակ։ Հարկ է նշել, որ Հ-46, Մ-2-Տաթև-Աղվանի-Մ-2 (Սյունիք) հանրապետական նշանակության ավտոճանապարհի կմ55+000-կմ68+000 հատվածի հիմնանորոգման նախագծանախահաշվային փաստաթղթերը կազմվել են դեռևս 2019 թվականին և նախագծի մշակումն իրականացվել է հաշվի առնելով այդ պահին տվյալ ճանապարհահատվածի երթևեկության հնարավոր ծանրաբեռնվածությունը, սակայն տվյալ ավտոճանապարհի երթևեկության ինտենսիվության կտրուկ աճից հետո ճանապարհի առանձին հատվածներում (կմ25+000-կմ37+500) սկսեցին ի հայտ գալ ճանապարհային ծածկի հետ կապված խնդիրներ։ Նշված ճանապարհի կմ55+000-կմ68+000 հատվածում նման խնդիրներից խուսափելու համար անհրաժեշտ է իրականացնել այդ հատվածում ճանապարհային պատվածքի կրողունակության բարձրացման (պատվածքի ուժեղացման) աշխատանքներ: 
Հաշվի առնելով վերոնշյալ փաստը և այն, որ Հ-46, Մ-2-Տաթև-Աղվանի-Մ-2 (Սյունիք) հանրապետական նշանակության ավտոճանապարհի կմ55+000-կմ68+000 հատվածի հիմնանորոգման նախագծերի պատրաստման, ծախսերի գնահատման ծառայությունները մատուցվել են Արցախճան ինստիտուտ ՓԲԸ-ի կողմից, ուստի նախարարությունը դիմեց վերջինիս՝ նշված հատվածում ճանապարհային պատվածքի կրողունակության բարձրացման (պատվածքի ուժեղացման) համար անհրաժեշտ նախագծային լուծումներ ստանալու համար։ Արդյունքում մշակվեց անհրաժեշտ նախագծային լուծումներ, որոնք և դրվեցին սույն նախագծի մշակման հիմքում:
 Հաշվի առնելով, որ ՏԿԵՆ-ՀՄԱԱՇՁԲ-2021/2Շ պայմանագրով նախատեսված աշխատանքները իրականացվել է «Քարավան» ՍՊԸ-ի կողմից, հետևաբար առավել նպատակահարմար է համարվել այդ լրացուցիչ աշխատանքների իրականացումը հանձնարարել «Քարավան» ՍՊԸ-ին և վերջինիս հետ 06.07.2021թ. կնքված թիվ ՏԿԵՆ-ՀՄԱԱՇՁԲ-2021/2Շ պայմանագրում կատարել համապատասխան փոփոխություններ՝ լրացուցիչ աշխատանքները ներառել պայմանագրին կից հավելվածով սահմանված ծավալաթերթ-նախահաշվի մեջ, իսկ դրանց կատարման համար նախատեսել նոր ժամկետ։
[bookmark: _GoBack]Նախագծով լրացուցիչ աշխատանքների իրականացումը նպատակահարմար է համարվել տրամադրել «Քարավան» ՍՊԸ-ին և չի կիրառվել հրատապության հիմքով պայմանավորված մեկ անձից գնման ձևով «Գնումների մասին» ՀՀ օրենքի 15-րդ հոդվածի 6-րդ մասի 2-րդ կետի պահանջը, նկատի ունենալով, որ Պայմանագրի 8.1 կետի համաձայն՝ Պայմանագիրն ուժի մեջ է մտնում Կողմերի ստորագրման պահից և գործում է մինչև կողմերի պայմանագրով ստանձնած պարտավորությունների ողջ ծավալով կատարումը։ Նկատի ունենալով, որ Կապալառուի կողմից կատարված աշխատանքները ամբողջությամբ դեռ չի ընդունվել Պատվիրատուի ստեղծած ընդունող հանձնաժողովի կողմից, հետևաբար ներկայացված նախագծով առաջարկվում է փոփոխություն կատարել ոչ թե պայմանագրի գործողության ժամկետի հետ կապված, այլ պայմանագրին կից ծավալաթերթ-նախահաշվում լրացուցիչ աշխատանքների  ներառման և դրանց իրականացման  համար նոր ժամկետի նախատեսմամբ, ինչը փոփոխություն է առաջացնում պայմանագրով ամբողջ աշխատանքների համար   սահմանված վերջնաժամկետում։
Նշենք նաև, որ նշված հատվածում   ճանապարհային պատվածքի կրողունակության բարձրացման (պատվածքի ուժեղացման) աշխատանքները այլ կազմակերպության կողմից իրականացվելու պարագայում երաշխիքային սպասարկման փուլում խնդիրների առաջացման դեպքում դրանց վերացման պարտավորության բաշխումը կազմակերպությունների միջև վեճի առարկա կարող է հանդիսանալ։ 
Նախագծով նախատեսվում է նաև լրացուցիչ աշխատանքների համար Կապալառուին տրամադրել կանխավճար՝ 122,960,600 ՀՀ դրամի չափով (լրացուցիչ աշխատանքների արժեքի 20 տոկոսի չափով), իսկ տվյյալ հատվածի շխնարարական աշխատանքների նկատմամբ տեխնիկական հսկողություն իրականացնող «Սուֆետ» ՍՊԸ-ին, վերը նշված լրացուցիչ աշխատանքների նկատմամբ տեխնիկական հսկողություն իրականացնելու համար տրամադրել 6,580,000 ՀՀ դրամ, համապատասխան փոփոխություն կատարելով վերջինիս հետ կնքված պայմանագրում։  
Միաժամանակ, նկատի ունենալով, որ ՀՀ տարածքային կառավարման և ենթակառուցվածքների նախարարության և «Լեոպոլդ և ընկերներ» ՍՊԸ-ի հետ «Գնումների մասին» ՀՀ օրենքի 15-րդ հոդվածի 6-րդ մասի համաձայն կնքված թիվ ՏԿԵՆ-ՀԲՄԱՇՁԲ-2021/33Շ և ՃԴ-ԲՄԱՇՁԲ-2021/1Շ-2 պայմանագրերը լուծվել են՝ ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 33-րդ կետի 12-րդ և 17-րդ ենթակետերի հիմքով՝ ՀՀ օրենսդրությամբ սահմանված ժամկետում որակավորման և պայմանագրի ապահովումներ չներկայացնելու պատճառով, ուստի վերը նշված պայմանագրերում նշված ճանապարհահատվածների հիմնանորոգման համար ՀՀ կառավարության 02.06.2022թ. թիվ 812-Ն և 31.03.2022թ. թիվ 413-Ն որոշումներով նախատեսված 3,660,498,100 ՀՀ դրամից՝  3,061,716,000 ՀՀ դրամը ներկայացված նախագծով առաջարկվում է վերաբաշխման միջոցով ուղղել որոշման նախագծի հավելվածներում ընդգրկված ճանապարհահատվածների հիմնանորոգման աշխատանքների, տեխնիկական և հեղինակային հսկողության  ծառայությունների ֆինանսավորմանը, իսկ մնացած՝ 598,782,100 ՀՀ դրամը թողնել ՀՀ կառավարության ներքո։
Հարկ է նշել, որ նախագծի հավելվածներում ընդգրկված Մ-2, (Սյունիք) /Մ-2/ - Աղվանի- Տաթև - /Մ-2/ միջպետական նշանակության ավտոճանապարհի Վերին Խոտանանը շրջանցող ճանապարհահատվածի կառուցման (II փուլ) և Մ-2, Երևան-Երասխ-Գորիս-Մեղրի-Իրանի սահման միջպետական նշանակության ավտոճանապարհի կմ329+820 - կմ338+100 հատվածի հիմնանորոգման համար նշված գումարները  նախատեսված են 2022 թվականին իրականացվող աշխատանքների ֆինանսավորման համար։ 
Միաժամանակ՝ ՀՀ կառավարության 02/06/2022թ. թիվ 812-Ն որոշմամբ հատկացվել է  812,410.0 հազար ՀՀ դրամ՝ 45231177 ԳՄԱ կոդով <Ճանապարհների վերանորոգման աշխատանքներ>, 4,736.2 հազար ՀՀ դրամ՝ 98111140 ԳՄԱ կոդով <հեղինակային հսկողության ծառայություններ>, 7,980.0 հազար ՀՀ դրամ՝ 71351540 <տեխնիկական հսկողության ծառայություններ>, իսկ ՀՀ կառավարության 31/03/2022թ. թիվ 413-Ն որոշմամբ՝ 23,180.6 հազար ՀՀ դրամ՝ 98111140 ԳՄԱ կոդով <հեղինակային հսկողության ծառայություններ> գնման առարկաների ձեռքբերման համար: Նշված հատկացումները չեն մուտքագրվել գնումների էլեկտրոնային համակարգ՝ պայմանավորված շինարարական աշխատանքների ձեռքբերման նպատակով կնքված  պայմանագրերի լուծմամբ:
Ընդհանուր առմամբ նախագծով նախատեսվում է վերաբաշխման միջոցով ՀՀ տարածքային կառավարման և ենթակառուցվածքների նախարարությանը հատկացնել 3,061,716,000 ՀՀ դրամ, որից շինարարական աշխատանքների համար՝ 3,015,967,904 ՀՀ դրամ, տեխնիկական հսկողության ծառայությունների համար՝ 31,618,352 ՀՀ դրամ, հեղինակային հսկողության համար՝ 14,129,710 ՀՀ դրամ։

1. Առաջարկվող կարգավորման բնույթը
Նախագծի ընդունումը հնարավորություն կստեղծի բարձրացնել Մ-2-Տաթև-Աղվանի-Մ-2 ճանապարհի թողունակությունը և կապահովի այդ ճանապարհով բեռների անխափան փոխադրումը։ 

1. Ակնկալվող արդյունքը
	Պետական նշանակության ավտոճանապարհների հիմնանորոգման գործընթացի ապահովում: 

5.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի կողմից:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի էական փոփոխություն չի առաջացնում: 

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։

